
Minuti tas-Sitt Amministrazzjoni tal-Kunsill Lokali Ta’ Kerċem 

Mario Azzopardi                        Marianne Sagona  
Sindku  Segretarju Eżekuttiv 

  

Kunsill Lokali Ta’ Kercem 
Pjazza Orvieto, Ta’ Kercem KCM 1360, Gozo 

Tel: 21563666    Fax: 21563888 
e-mail: kercem.lc@gov.mt      website: www.kercem.gozo.com  

__________________________________________________________________________ 
 
 
Minuti tal-Laqgħa Nru 392 li nżammet nhar it-Tlieta, 7 ta’ Awwissu 2012 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 

Saverio Grech  Kunsillier  
   David Mizzi   Kunsillier  
  Raymond Azzopardi Kunsillier 
 
  Alfred Stellini   Chairperson Kumitat Amministrattiv 
  
  Marianne Sagona  Segretarju Eżekuttiv 
 
Skuzata:   Maria Antonia Borg  Viċi Sindku 
 
Prezenza tal-pubbliku:  Is-Sur Sammy Spiteri, kuntrattur ta’ Gnien il-Familja, is-Sur 
Chris Axiak, il-persuna nkarigata sabiex irranga l-website tal-Kunsill, u s-Sur Mario 
Tabone, il-website administrator. 
 

1 Talba:   Is-Sindku qal it-talba u ta bidu għal-laqgħa.  Beda billi ta l-
kondoljanzi lill-eks Sindku Joe Grima fil-mewt ta’ Mons. Girgor Vella, li jigi z-
ziju tas-Sur Joe Grima.   
 

2 Approvazzjoni tal-minuti:   Inqraw il-minuti u wara konsiderazzjoni ġew 
approvati u għalhekk iffirmati mis-Sindku u mis-Segretarju Eżekuttiv. 

 
3 Korrispondenza 

3.1 Mid-Dipartiment għall-Gvern Lokali: 
3.1.1 Memo 32/2012 dwar Korsijiet ghall-adulti (Lifelong learning 

classes). 
3.1.2 Memo 33/2012 dwar l-Uzu Sostenibbli tal-Pesticidi. 
3.1.3 Email dwar cerimonja mill-Prim Ministru fil-Berga ta’ Kastilja 

fejn kull Kunsill Lokali ser jinghata ghotja skont l-iskema 
‘Ghajnuna lill-Kunsilli Lokali li ghandhom ir-responsabbilta’ ta’ 
librerija lokali’.  Is-Sindku gharraf li ser tattendi l-librara. 

3.1.4  Email fejn il-Kunsill qed jintalab jaghti l-kummenti tieghu fuq l-
osservazzjonijiet li ghamel l-Awditur General fir-rapport tieghu 
ghas-sena 2010.  L-Accountant tal-Kunsill ghandu jaghti r-
risposta. 

 
3.2 Mill-Assocjazzjoni tal-Kunsilli Lokali: 

3.2.1 Email dwar ir-release tal-garanziji bankarji li l-Mepa zzomm lill-
izviluppaturi.  B’effett mill-1 ta’ Settembru 2012, ir-release ser 
tibda ssehh wara li tkun iffirmata mis-Sindku u s-Segretarju 
Ezekuttiv.  Hawnhekk, is-Sindku nforma lill-Kunsill illi l-
garanzija ta’ Eur5,000 li l-Kunsill kellu fuq Gnien il-Familja, giet 
rilaxxata. 

3.2.2 Email dwar seminar li sar f’Ghawdex dwar EU funding tal-
EUPA. 
 

3.3 Email mill-Mepa dwar konsultazzjoni pubblika li kienet saret dwar l-
emissjonijiet tat-trab mill-barrieri.  Hawnhekk ic-Chairperson informa lill-
Kunsill illi l-Kumitat Amministrattiv ta’ Santa Lucija kien kiteb ittra lill-
Mepa fejn infurmaha illi s-survey dwar l-emissjonijiet tat-trab ghandu jsir 
darbtejn fis-sena peress li l-kwantita’ ta’ trab li jtir fix-xitwa huwa differenti 
fis-sajf.  Il-Kumitat gibed l-attenzjoni tal-Mepa dwar il-persuna li se tkun 
inkarigata sabiex jaghmel ir-rapport tal-barriera.  Il-Kumitat fihem li huwa 
mportanti li din il-persuna tigi mqabbda mill-Mepa u mhux mis-sid tal-
barriera ghaliex inkella ser ikun hemm kunflitt ta’ nteress.  Il-Kunsill 
ircieva email mill-Mepa illi s-survey se jsir darbtejn f’sena, pero l-
konsulent li ser jaghmel ir-rapport tal-monitoragg ser ikun imqabbad u 
mhallas minn sid il-barriera izda jkun obbligat li jzomm ma’ l-istruzzjonijiet 
u l-kundizzjonijiet tal-Mepa.  Ic-Chairperson ma qabilx ma’ dan u 
ssuggerixxa li tinkiteb ittra ohra mill-Kunsill u nibghatu kopja lill-Prim 
Ministru.  Il-Kunsill qabel ma’ dan is-suggeriment.  
 

3.4 Waslet ittra minghand il-Kappillan Dun Brian Meilak fejn irringrazzja lill-
Kunsill u l-Kumitat Amministrattiv ghall-prezenza taghhom fil-Pontifikal ta’ 
jum il-festa.  Fl-ittra saret ukoll talba ghall-finanzjament ta’ ghaxar qsari 
fuq pilastri li se jsiru quddiem il-Knisja.  Huwa ta stima ta’ Eur350 kull 
qasrija.  Hawnhekk ic-Chairperson qal li dawn mhux ser ikunu jixirqu u s-
Sindku qabel mieghu.  Is-Sur David Mizzi qal li la s’issa l-Kunsill ghadu 
mhux qed jaghmel xoghol ta’ embellishment fil-pjazza, jekk fil-futur qarib 
ikun ser jaghmel xi xoghol jista’ jsir xi hsieb meta jkun isir ix-xoghol.  Il-
Kunsill qabel li ghalissa ma jsir xejn.  

 
Hawnhekk ic-Chairperson staqsa x’kien sar mill-Milestone ta’ fejn il-
Knisja.  Hadd ma kien jaf iwiegeb u ghalhekk ser nistaqsu lill-Kappillan. 

 
3.5 Ittra mill-Ghaqda ta’ l-Armar dwar il-Laqgha Generali Annwali li ser 

tinzamm nhar il-Hamis 9 t’Awwissu 2012 fit-8pm. 
 
3.6 Email mill-awdituri ta’ Eko Ghawdex dwar xi mistoqsijiet li ghamlu dwar 

ix-xogholijiet li tlestew minn fondi ta’ Eko Ghawdex. 
 
3.7 Ittra datata 19 ta’ Lulju 2012 mibghuta mis-Sur Michael Grech li joghqod 

Triq Ghajn Tuta fejn gibed l-attenzjoni tal-Kunsill li l-hajt li jinsab fuq il-
propjeta’ tieghu fi Triq ghajn Tuta jinsab fi stat imminent li jiggarraf u qed 
jitlob li l-Kunsill ikompli x-xoghol li kien beda u jsir it-tindif mehtieg ta’ 
terrapien u blat li hemm fil-propjeta’ tieghu.  Is-Sur Grech zied li qed 
izomm lill-Kunsill responsabbli ghal kull spejjez u hsarat li jista’ jkun 

hemm.  Hawnhekk, is-Sur Saverio Grech qal li meta kienu raw l-affarijiet 
fil-bidu nett, huwa kien mar jara l-hajt u ma ra xejn hazin fih.  Ghalhekk 
kien tqabbad il-Perit Emanuel Vella biex jara t-triq hix miftuha u dan qal li 
lanqas hemm xejn perikoluz.  Is-Sur Grech zied jghid li meta nizlu isfel fl-
ghalqa kien gie deciz li jitla’ hajt fejn kien hemm ftit vojt.  Izda l-hajt dahal 
ftit aktar ‘l gew f’ghalqa privata u s-sies gie mirfuq kif suppost.  Is-Sindku 
ssuggerixxa li nkellmu lill-Perit Vella jigi jara fil-post u jiccertifika jekk 
hemmx periklu jew le. Kulhadd qabel ma’ dan is-suggeriment. 

 
3.8 Ittra minghand is-Sur Lawrence Fava dwar talba ghal bozza fi Triq ir-

Rokon.  Il-Kunsill iddecieda illi peress li hemm il-kwistjoni fuq il-konfini li 
ghadha miftuha, ghalissa mhux ser issir.  

 
3.9 Email dwar it-talba li kienet saret lil TM sabiex isiru pelican lights fejn il-

Knisja fejn infurmawna li dawn ma jistghux isiru peress li t-triq dejqa 
wisq. 

 
3.10 Email mill-ETC fejn infurmawna li erbgha mill-haddiema li ghandna 

ghal knis u anke fic-Centru Civiku ser jitterminalhom il-kuntratt.  Il-Kunsill 
ser jitlob estensjoni tal-kuntratt taghhom specjalment ghat-tnejn tac-
Centru Civiku li issa kienu waslu biex ipoggu l-madum tal-berga u ta’ l-
ghassa tal-pulizija. 

 
3.11 Email dwar il-kiri ta’ wiehed mill-garaxxijiet tac-Centru Civiku li tieghu 

ser isir il-kuntratt fil-jiem li gejjin. 
 

4 Gnien il-Familja 
 
Prezenti ghal-laqgha kien hemm is-Sur Sammy Spiteri, il-kuntrattur ta’ Gnien il-
Familja.  Huwa qed jitlob li jigu riveduti xi prezzijiet mill-offerta li kien ha sentejn ilu 
peress li ghadda hafna zmien u l-prezzijiet tal-konkos gholew.  Is-Sindku qal li jekk 
il-Kunsill jibdel il-madum minn dak li kien intefa fl-offerta mhix ser tkun problema 
peress li l-Kunsill imbaghad kemm johrog id-differenza.  Is-Sur Spiteri sahaq ukoll 
illi jekk l-art ser tigi stencil bhalma hemm fl-offerta, din mhix ser tigi sewwa peress li 
hemm hafna dawrien u ghalhekk, jekk isir imprint ikun hafna ahjar.  Huwa zied li l-
imprint jigi Eur30/m² u l-istencil kien tefghu bl-Eur10.40/m².  Is-Sindku staqsa l-
istencil illum kemm jiswa u l-kuntrattur qal li qed johrog bis-Eur17/m². 
 
Il-kuntrattur qal li jekk il-Kunsill jiddeciedi li xorta jaghmlu stencil, huwa xorta ser 
jitlob Eur10.40/m² skond kif ikkwotata fit-tender izda peress li ix-xoghol li nbeda 
twaqqaf mill-kunsill ghal xi raguni, huwa jhoss li ghandu jitlob xi haga zejda ghall-
konkos minhabba li dan ghola fil-prezz.  Is-Sindku qal lill-kuntrattur sabiex isib ukoll 
xi samples ohrajn ta’ madum li l-Kunsill jista’ jaghzel minnhom, u dwar l-istencil, il-
Kunsill ser jiccekkja mal-Perit jekk dan johrogx minhabba d-dawrien ta’ l-art. 
 
Ittiehdet decizjoni illi, peress li kien il-Kunsill li zamm lill-kuntrattur milli jkompli bix-
xoghol tieghu sakemm gie approvat il-finanzjament tal-progett, allura f`dan il-kaz 
ghandha tithallas id-differenza tal-gholi fil-prezz tal-konkos wara li tinhadem l-istima 
mil-perit bir-rata ta` meta nbeda ghal dik ta` llum. Il-Kunsill iddecieda wkoll li naraw 
x’madum iehor ser jipprovdielna. 

5 Eko Ghawdex 
 
Is-Sindku gharraf lill-Kunsill illi dwar il-progett li kien gie approvat minn Eko 
Ghawdex sabiex il-Kunsill juzahom specifikament ghal dwal fic-Centru Civiku 
hemm problema peress li meta s-Sindku u s-Segretarja gew biex jaraw ix-
xogholijiet li kienet saret l-applikazzjoni ghalihom fuq xiex kienet ezatt sabu li l-
applikazzjoni kienet tinkorpora ghaxar fanali quddiem ic-Centru Civiku.  Wara xi 
telefonati li saru ma’ l-Inginier inkarigat meta saret l-applikazzjoni hareg li dawn il-
fanali kien hemm il-hsieb li jitwahhlu madwar Pjazza Orvieto u mhux mal-bini tac-
Centru Civiku.  Din l-applikazzjoni saret b’dan il-mod minghajr ma l-Kunsill ta’ dak 
inhar u lanqas is-Segretarja ma kienu gew mgharrfa u ghalhekk, din kienet ahbar 
gdida.  Ghalhekk, il-Kunsill ma jistghax jaghmel dawn ix-xogholijiet ta’ fanali peress 
li fuq il-kuntratt t’Eko Ghawdex hemm imnizzel li x-xogholijiet iridu jsiru biss fil-bini 
tac-Centru Civiku. Ghalhekk huwa rrimarka li l-flus dwar dan il-progett ta` Eko 
Ghawdex  u li taghhom ga sar l-iffirmar f`Lulju ta` din is-sena, jistghu jintilfu 
minhabba l-applikazzjoni kif saret. 
 
6 Website tal-Kunsill 
 
Prezenti ghal-laqgha kien hemm ukoll is-Sur Chris Grech li rranga u ta dehra gdida 
lill-website tal-Kunsill u s-Sur Mario Tabone, il-website administrator.  Is-Sur Grech 
spjega x’tibdil ghamel, xi affarijiet li nehha u anke zied fil-website il-gdida biex 
b’hekk tkun aktar attraenti, informattiva u ta’ uzu tajjeb ghar-residenti Ta’ Kercem u 
l-pubbliku in generali.  Is-Sur Tabone spjega li huwa qed jitfa’ l-updates li jkun 
hemm dwar attivitajiet li jkunu qed isiru madwar ir-rahal sabiex kemm jista’ jkun ir-
residenti jkunu jafu x’inhu ghaddej. 
 
7 Progett Ghadira ta’ Sarraflu 
 
Is-Sindku gharraf lill-Kunsill li ghall-applikazzjoni ta’ Measure413.4 kellna nbiddlu l-
progett li kien hemm il-hsieb li jsir embellishment fi Triq San Girgor ghar-raguni li 
dan il-progett ma kienx se jtella’ wisq marki.  Ghalhekk iltqajna mal-Perit u ma’ 
rapprezentant tal-Meusac u l-applikazzjoni se ssir fuq embellishment fejn l-Ghadira.  
Is-Sur Saverio Grech qal li huwa qed jispera li dan ix-xoghol ma jservix sabiex il-
Mepa tirriserva aktar area madwar l-Ghadira.  Is-Sindku qal li l-proposti li se jsiru 
huma biss li jsir fencing ma’ l-ghadira, jitwahhlu xi bankijiet u ssir picnic area taht il-
bruk u dan mhux suppost li jikkaguna reserved area akbar.  Is-Sur David Mizzi 
staqsa jekk jistghax isir xi tip ta’ dawl izda s-Sindku qal li dan diga’ staqsih lill-Perit 
li rrisponda li l-Mepa zgur ma’ ttikx permess peress li dan jigi kklassifikat bhala light 
pollution. 
 
8 Harga f’Malta 
 
Is-Sindku qal li bhal ma jsir kull sena, dis-sena ssir il-harga f’Malta u huwa 
ppropona li ssir it-Tlieta, 2 t’Ottubru.  Gie deciz li jibda jigi ppreparat il-programm.  
 
9 Ilmenti 
 
9.1 Is-Sur Saverio Grech ressaq ilment dwar il-hajt tas-Sur John Tabone ta’ fejn il-

vapur sabiex jitranga. 

9.2Is-Sna Antoinette Borg ressqet ilment dwar il-hajt tas-Sur Emanuel Borg f’tal-
hawli. 
9.3 Is-Sra Fortunata Calleja wriet ix-xewqa li jsiru zewg stop signs bejn Triq l-
Indipendenza u Triq il-31 ta’ Marzu.  Gie deciz li napplikaw ghalihom ma’ Transport 
Malta.  
9.4 Ic-Chairperson semma li l-istop sign ta’ Triq San Pietru u San Pawl ghandha 
ssir b’xi kulur iehor li jigbed aktar attenzjoni ghax hadd ma jaghti kasha. 
9.5 Is-Sra Dawn Portelli ta’ Triq is-Santwarju Puniku ressqet talba sabiex 
titranga l-bankina taghha.  Peress li din kienet intmesset mill-kuntrattur Road 
Construction Ltd meta kienet qed issir it-triq bit-tarmak, il-bankina se ssir u l-kont 
jintbaghat lill-kuntrattur. 
9.6 Tressaq ilment sabiex jinqata’ l-buzbiez fit-triq tar-Riefnu.  Ser jinqata’. 
9.7 Is-Sur Raymond Azzopardi ressaq dawn l-ilmenti: 

9.7.1 Huwa staqsa dwar jekk it-tarmak tal-housing estate hux ser jitlesta 
bhalissa.  Is-Sindku wiegeb li hu zgur li l-ewwel irid jitlesta l-progett tal-gnien qabel 
tinghata t-tieni kisja u wara naraw jekk il-qaghda finanzjarja tal-kunsill tippermettix 
peress li hemm hafna progetti ta` toroq imweghda mill-kunsill precendenti u li 
irrizulta li ma hemmx flus biex jinbdew dawn it-toroq u sahansitra li jitkomplew dawk 
mibdija. Ghaldaqstant  il-Kunsill ghandu jiltaqa` mal- Accountant  is-Sur Daniel 
Galea fil-jiem li gejjin,fejn jintalab li jhejji rapport tas-sitwazzjoni finanzjarja prezenti 
sal-ewwel laqgha tal-Kunsill.  

9.7.2 Gibed l-attenzjoni li fi Triq Qasam San Pawl hemm gandott.  Ic-
Chairperson qal li dan huwa l-istess wiehed li ssemma fl-ahhar laqgha u dan kien 
gie mqatta’ mill-WSC.  Gie deciz li nghidu lil WSC tirrangah. 

9.7.3 Sabiex jinzebghu il-bankijiet tax-Xaghri.  Is-Sindku qal li dawn ser 
jinzebghu minn Raymond Mercieca. 

9.7.4 Sabiex tinzabar il-harruba ta’ fejn l-iskola.  Ser naghmlu applikazzjoni 
mal-Mepa f’isem l-Education peress li l-harruba hierga mill-iskola. 
9.8 Is-Sur Saverio Grech ressaq talba ta’ resident li talab sabiex Triq San Girgor 
issir one way.  Il-Kunsill ma qabilx ma’ din il-proposta ghax hekk ser jinholqu aktar 
problemi.  
9.9 Is-Sur David Mizzi qal li nqalghet bozza fi Triq San Girgor u baqa’ l-ventijiet 
imwahhlin.  Gie deciz li jinqalghu.  Is-Sur Mizzi zied li s-Sna Lucy Attard talbitu ukoll 
sabiex id-double yellow line li hemm fejn ir-residenza taghha jibqa’ sejjer ghal 
quddiem il-bieb taghha.  Is-Sindku qal li tista’ ssir qisha kaxxa safra ‘l barra mill-
bieb taghha peress li qed jipparkjaw qrib wisq tal-bieb tant li lanqas tkun tista`tiftah.  
Gie deciz li ssir l-applikazzjoni ghaliha. 
9.10 Is-Sindku ressaq dawn it-talbiet: 
 9.10.1 Li terga’ ssir talba lil-WSC sabiex id-drenagg ta’ Triq Ghajn Tuta jibqa’ 
tiela’ sa fejn il-farms.  Kulhadd qabel li terga’ ssir it-talba. 
 9.10.2 Hemm toqba tal-WSC fi Triq Frangisk u Roza Camilleri quddiem ir-
residenza tas-Sur Mario Theuma sabiex titranga. 
 9.10.3 It-Tabib Saliba li gieli jkun fil-Berga talab li tinxtara fan ghal gol-Berga.  
Gie deciz li tinxtara.   
 
10 Approvazzjoni tal-Pagamenti  
 
Gew approvati l-pagamenti li tressqu fil-laqgha. 
 
Il-laqgha spiccat fl-10.10pm. 


